
2023 ᐅᕿᐅᖅᑕᖅᑐᒥ ᐱᙳᐊᕕᒡᐊᕐᓃᑦ - ᓄᐊᓇ ᐊᒻᒪᓗ ᐊᒫᓐᑕ 
 
ᑕᒪᑐᒪᓂ ᐊᕐᕌᒍᒥ ᐅᑭᐅᖅᑕᖅᑐᒥ ᐱᙳᐊᕕᒡᔪᐊᕐᓂᖅ ᕗᑦ ᐸᕙᓘ, ᐃᐅᓪᐴᑕᒥ, ᐊᔾᔨᐅᙱᑑᔪᖅ ᐹᕙᓐᓛᓐᑯᑦ 
ᐃᖅᑲᓇᐃᔭᖅᑎᖓᓄᑦ ᐊᒫᓐᑕ ᐊᕿᐊᕈᕐᒧᑦ. ᓄᑲᖓ, ᓗᐊᓇ ᑲᓪᓗᒃ, ᐱᙳᐊᖃᑕᐅᔪᖅ ᑎᓃ ᐱᙳᐊᕈᑎᒥ ᐊᒻᒪ ᐊᒪᓐᑕ 
ᐅᐱᒍᓱᒃᑲᓐᓂᐅᔭᕈᓐᓇᙱᑦᑐᖅ.  

 
  
"ᖁᕕᐊᓱᒃᑎᑦᑎᔪᖅ ᑭᓇᑐᐃᓐᓇᑦᑎᐊᒥᒃ ᑕᑯᔪᒥᒃ ᖃᐅᒪᑦᑎᐊᖅᑐᒥᒃ ᑕᑯᒃᓴᐅᙱᑦᑐᓂᒃᓗ 
ᐊᔪᙱᓐᓂᖏᓐᓂᒃ," ᐊᒫᓐᑕ ᐅᖃᖅᖢᓂ.   
 
ᓗᐊᓇ 16-ᓂᒃ ᐅᑭᐅᖅᑲᖅᑐᖅ, ᑭᓯᐊᓂ ᓄᑲᖅᖠᖅᐹᖑᔪᖅ, ᑭᓯᐊᓂᓕ ᓄᖓᖅᓯᖅᖡᖑᑎᓪᓗᒍ, 
ᐃᓚᖏᓐᓂ ᑕᐃᔭᐅᓲᖅ “ᐱᐱ”. ᓗᐊᓇ ᐱᓕᕇᓐᓇᐅᔭᖅᑐᑦ ᐃᒃᐱᐊᕐᔪᖕᒥ ᓄᓇᓕᐅᔪᒥ, 
ᐋᖅᑭᒃᓱᐃᓪᓗᓂ ᒧᒥᕐᓂᕐᓂᒃ ᓴᓇᔭᐅᓯᒪᔪᓂᒃ ᑐᓂᐅᔪᒪᓪᓗᓂ ᐊᒻᒪᓗ ᑮᓇᐅᔭᓕᐅᕈᑎᖃᕋᓱᐊᖅᖢᓂ 
ᐃᓕᓐᓂᐊᕐᕕᖕᒥ, ᐊᑭᓕᖅᓱᖅᑕᐅᓇᓂ ᓄᓇᓖᑦ ᐱᙳᐊᕐᕕᖓᓂ. ᓄᑕᕋᐅᓪᓗᓂ ᓗᐊᓇ 
ᐅᖃᕋᔪᓚᐅᙱᑦᑐᖅ, ᓂᐱᑭᑦᑑᓪᓗᓂ ᐊᒻᒪᓗ ᐱᙳᐊᕐᓂᕐᒥᒃ ᐱᓕᕆᓗᐊᖅᐸᙱᖢᓂ, 
ᑕᐃᒪᐃᓚᐅᖅᑐᖅ ᑭᓯᐊᓂ ᐃᓚᐅᓕᕋᒥ ᐅᓇᑕᖅᑐᒃᓴᙳᐊᓂ ᐃᒃᐱᐊᕐᔪᖕᒥ, ᐊᒻᒪᓗ ᐃᓕᑦᑎᓪᓗᓂ 
ᑎᓂ ᐱᙳᐊᕈᓯᓕᒫᖏᓐᓂᒃ. ᑖᔅᓱᒧᖓ, ᐱᙳᐊᕈᓰᑦ ᐱᖅᑯᓯᒃᑰᖓᔪᖅ ᐱᙳᐊᕐᓂᕐᒧᑦ 

ᐱᙳᐅᔾᔪᐊᕈᑕᐅᑎᓪᓗᒍ.  
 
 “ᐱᐅᒋᓛᕋ ᑕᒫᓃᓐᓂᓐᓂ ᑕᑯᔭᕆᐅᑲᑕᒃᖢᖓ ᐃᓄᖕᓂᒃ ᐊᓯᖏᓐᓂᙶᖅᑐᓂᒃ ᓄᓇᓂ, ᐊᒻᒪᓗ ᐊᐅᓚᖃᑦᑕᕆᐊᒃᓴᖅ 
ᖁᕕᐊᓇᒋᔭᕋ,” ᐅᖃᖅᑐᑦ ᓗᐊᓇ. ᐃᓚᐅᓪᓗᓂ ᐅᑭᐅᖅᑕᖅᑐᒥ ᐱᙳᐊᕕᒡᔪᐊᖅᑐᓂ ᐅᔾᔨᕈᓱᓕᖅᑎᑦᑎᔪᖅ ᐅᕙᓐᓂᒃ 
ᐱᑕᖃᕐᓂᖓᓂᒃ ᐊᓯᖏᓐᓂᒃ ᐱᓕᕆᓂᕐᓂᒃ, ᐱᓕᕆᓃᑦ ᐊᒻᒪᓗ ᐱᕕᒃᓴᑦ ᑕᑕᑎᕆᓗᓂ ᐱᔭᐅᔪᓐᓇᖅᑐᑦ.” 
 
ᐊᔾᔨᐅᙱᔾᔪᑎᖓ ᐅᑭᐅᖅᑕᖅᑐᒥ ᐱᙳᐊᕕᖕᔪᐊᕐᓂᖅ ᐱᐅᒋᔭᐅᒻᒪᕆᒃᑐᑦ ᐱᒻᒪᕆᐅᔪᑦ ᐱᙳᐊᕐᓃᑦ, ᖃᐅᔨᒪᖃᓯᐅᔾᔭᐅᔪᑦ 
ᐃᓄᐃᑦ, ᐅᑭᐅᖅᑕᖅᑐᒥ ᐊᒻᒪᓗ ᑎᓃ ᐱᙳᐊᕈᓯᖏᑦ, ᓗᐊᓇᐅᑉ ᐃᓚᐅᕝᕕᒋᔭᖏᑦ. ᐋᖅᑭᒃᑕᐅᓯᒪᔪᑦ ᖃᐅᔨᓴᕈᑕᐅᓪᓗᑎᒃ 
ᐱᙳᐊᖅᑏᑦ ᓴᙱᓪᓚᑦᑖᕐᓂᖏᓐᓂᒃ ᐊᒻᒪᓗ ᓴᑎᓂᖏᓐᓂᒃ, ᐱᖃᓯᐅᔾᔨᔪᑦ ᐃᒡᓗᐃᓐᓇᕐᒧᑦ ᐊᕿᓯᓂᖅ, ᒪᕐᕉᒃ ᐃᓯᒐᐃᑦ ᐊᕿᓯᓂᖅ, 
ᐊᓛᔅᑲᒥᐅᓄᑦ ᐊᕿᓯᓂᖅ, ᓰᖅᑯᒃᑯᑦ ᕿᒡᒋᖅᑕᕐᓂᖅ, ᕿᒡᒋᖅᑕᕐᓂᖅ, ᓄᑦᑑᔾᔪᐊᕐᓂᖅ, ᑕᓕᒃᑯᑦ ᓄᑦᑑᔾᔪᐊᕐᓂᖅ, ᖃᖓᑕᓲᒧᑦ 
ᓄᑦᑑᔾᔪᐊᕐᓂᖅ, ᐃᒡᓗᐃᓐᓇᕐᒧᑦ ᓄᑦᑑᔾᔪᐊᕐᓂᖅ, ᓂᐊᖁᒃᑯᑦ ᓄᑦᑑᔾᔪᐊᕐᓂᖅ ᐊᒻᒪᓗ ᑲᓈᒃ. 
 
ᐊᑕᐅᓯᖅ ᐅᔾᔨᕐᓇᓪᓚᕆᒃᑐᑦ ᐃᓚᒋᔭᐅᓪᓗᓂ ᐃᓕᖅᑯᓯᑐᖃᒃᑯᑦ ᐱᙳᐊᕐᓂᖅ ᑕᒪᒃᑯᐊ ᖃᓄᖅ ᑲᒪᔩᑦ ᐊᒻᒪᓗ ᐱᙳᐊᖅᑏᑦ 
ᐅᖃᐅᔾᔨᒋᐊᖃᕐᑕᕐᓂᖏᑦ ᐊᔭᐅᖅᑐᐃᓪᓗᑎᒡᓗ ᐊᑭᕋᙳᐊᖏᓐᓂᒃ ᐱᒡᒍᑕᐅᔾᔪᐊᖅᑎᓪᓗᒋᑦ. ᑕᐃᒪᐃᑦᑐᑦ ᐱᓕᕆᖃᑎᒌᖕᓃᑦ 
ᐊᒻᒪᓗ ᐱᙳᐊᕐᓃᑦ ᐃᓚᒋᔭᐅᓪᓚᕆᒃᑐᑦ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᖏᓐᓂᒃ ᑐᓴᐅᒪᖃᑎᒌᖕᓂᒃᒧᑦ, ᐊᒻᒪᓗ ᐃᑲᔪᖅᑎᒌᒡᓗᑎᒃ 
ᑎᑭᐅᑎᖁᓪᓗᒋᑦ ᐱᐅᓛᖑᔪᓐᓇᖅᑐᒥᒃ ᐊᓂᒍᕐᑯᒃᓴᒥᒃ.  
 
ᐱᐅᓯᐅᔪᖅ ᓗᐊᓇᐅᑉ ᐱᐅᒋᔭᖓ. “ᐱᙳᐊᕐᓃᑦ ᐅᕙᓐᓄᑦ ᑐᑭᖃᖅᑐᑦ ᐱᓕᕆᖃᑎᒌᖕᓂᖅ ᐃᓛᒌᑦ, 
ᑲᖑᔪᖅᓴᐃᖃᑎᒌᒡᓗᓂ ᐊᒻᒪᓗ ᐃᓱᒪᐃᓐᓇᕋᓱᒡᓗᓂ ᐱᐅᔪᓂᒃ,” ᐅᖃᖅᑐᖅ. 
 
ᓗᐊᓇᐅᑉ ᓯᕗᓪᓕᖅᐹ ᐱᙳᐊᖅᑐᓃᓐᓂᖓ ᕿᔪᐊᕐᔪᖕᒧᑦ ᓄᑦᑑᔾᔪᐊᕐᓂᐅᓚᐅᖅᑐᖅ, 
ᒪᕐᕉᒃ ᐱᙳᐊᖅᑏᒃ ᑎᒍᒥᐊᖅᖢᑎᒃ ᐃᓱᖏᓐᓂᒃ ᐅᖅᓯᖅᑎᖅᓯᒪᔫᑉ ᕿᔪᐊᕐᔫᑉ, ᐊᒻᒪᓗ ᓯᕗᓪᓕᖅᐹᖅ 
ᑎᒍᒥᐊᖏᓐᓇᖅᑐᑦ ᒪᕐᕉᖕᓄᒃ ᑎᒃᑖᖕᓄᑦ, ᓵᓚᒃᓴᕋᔭᖅᑐᖅ. ᓗᐊᓇ ᓵᓚᒃᓴᓚᐅᖅᓯᒪᔪᖅ 
ᓯᕗᓪᓕᖅᐹᒥᒃ ᐱᙳᐊᖅᖢᓂ, ᑭᓯᐊᓂᓕ ᓵᓚᐅᓪᓗᓂ ᑭᖑᓖᖕᓂ ᒪᕐᕉᖕᓂᒃ.   
 
 
 
 

ᓗᐊᓇ (ᑕᓕᖅᐱᐊᓂ) ᓄᑦᑕᖅᑐᒥᒃ 
ᑦᑑᔾᔪᐊᕐ ᖅ 



ᐊᓈᓇᖓ, ᓖᓇ ᑲᓪᓗᒃ, ᑕᐃᑲᓃᓚᐅᖅᑐᖅ ᐃᑲᔪᖅᑐᐃᓪᓗᓂ ᐱᓕᕆᓂᓗᒃᑖᖓᓂ. ᐃᑲᔪᖃᑦᑕᓚᐅᖅᑐᖅ ᑖᔅᓱᒥᖓ 
ᖁᙱᐊᕐᕕᖕᒦᖢᓂ. ᓖᓇ ᐅᖃᖅᑐᖅ, “ᐲᐱᖓ, ‘ᐃᓄᑦᑎᐊᕙᒃ”... ᐅᔭᒥᒃᑖᓚᐅᙱᑦᑐᖅ, ᑭᓯᐊᓂᓕ ᐆᒻᒪᑎᑦᑎᐊᕆᓪᓚᕆᒃᑐᖅ.” 
 
ᓗᐊᓇ ᐃᓚᒌᓂ ᐊᓕᐊᓇᐃᒋᔭᖃᖅᑐᑑᙱᑦᑐᑦ ᓄᑖᓂᒃ ᐊᒃᓱᕈᑎᓂᒃ, ᐊᖓᔪᖓ ᐊᒫᓐᑕ, 26-ᖑᔪᖅ, ᖁᕕᐊᒋᔭᖃᖃᑕᐅᖕᒥᔪᖅ 
ᓇᒧᙵᐅᕈᓘᔭᕐᓂᒃᓂᒃ. ᐊᒫᓐᑕ ᐃᖅᑲᐅᒪᔪᖅ ᐱᕈᖅᐸᓪᓕᐊᓪᓗᓂ ᐊᐅᓱᐃᑦᑐᒥ, ᐊᒻᒪᓗ ᐃᓕᓐᓂᐊᖅᖢᓂ ᐃᓕᖅᑯᓯᑐᖃᕐᒥᒃ 
ᐊᑖᑕᖓᓂᒃ, ᐊᖑᓇᓱᒃᑎᐅᔪᖅ.  
 
 “ᐊᑖᑕᒪ ᐊᖑᓇᓱᒋᐊᕈᑎᖃᑦᑕᓚᐅᖅᑖᑎᒍᑦ, ᐊᐅᓪᓛᕈᑎᕙᒃᖢᓂᑎᒍᑦ, ᐊᒻᒪᓗ ᐅᒥᐅᖅᑐᕈᑎᕙᒃᖢᓂᑎᒍᑦ. ᐃᖏᕐᕋᖃᑦᑕᖅᖢᑕ 
ᐃᑲᕐᕋᓄᑦ 6-12-ᓄᑦ ᑎᑭᓐᓇᐊᖅᖢᑕ ᑕᖕᒫᖅᓯᒪᕝᕕᒋᓂᐊᖅᑕᑦᑎᓐᓂᒃ ᐊᐅᓪᓚᖅᓯᒪᓗᑕ ᒪᕐᕉᖕᓄᑦ ᐱᓇᓱᐊᕈᓰᖕᓄᑦ.” 
 
. 

ᓅᓚᐅᖅᑎᓪᓗᒋᑦ ᐃᒃᐱᐊᕐᔪᖕᒧᑦ, ᐊᒫᓐᑕ ᐃᖅᑲᓇᐃᔮᖃᕈᓘᔭᖃᑦᑕᓕᓚᐅᖅᑐᑦ ᓄᓇᓕᖕᓂ 
ᐊᒻᒪᓗ ᐃᓕᓐᓂᐊᖃᑕᐅᓕᖅᖢᓂ ᐱᐅᓯᒋᐊᕈᒪᓪᓗᒋᑦ ᑎᑎᕋᕐᕕᖕᒥ ᐊᔪᙱᓕᕈᓐᓇᖅᑕᖏᑦ, 
ᐃᖅᑲᓇᐃᔭᓕᖅᑳᖅᑎᓐᓇᒍ ᐹᕙᓐᓛᓐᑯᓐᓂ ᐊᕐᕌᓂ. ᐃᖅᑲᓇᐃᔭᓕᓚᐅᖅᓯᒪᔪᖅ 
ᓴᓗᒻᒪᖅᓴᐃᔨᐅᓪᓗᓂ, ᐊᒫᓐᑕ ᖁᕝᕙᕆᐊᖅᑎᑕᐅᑲᐅᖅᑐᖅᖢᓂ ᐃᖅᑲᓇᐃᔭᕐᓂᕐᒧᑦ 
ᑎᑎᕋᕐᕕᖕᒥ ᐊᕙᑎᓕᕆᔨᒃᑯᑦ ᓴᓇᕝᕕᖓᓂ.  
 
 “ᖃᖓᑕᖃᑦᑕᖅᑐᖓ ᐅᔭᕋᖕᓂᐊᕐᕕᖕᒧᑦ 3x3” ᐅᖃᖅᑐᖅ. 
“ᐃᖅᑲᓇᐃᔮᕆᔪᒪᐃᓐᓇᐅᔭᓚᐅᖅᑕᕋ ᑎᑎᕋᕐᕕᖕᒥ ᐃᑲᔪᖅᑎᐅᓗᖓ ᑲᒻᐸᓂᐅᔪᒧᑦ.” 
 
 
ᐊᒫᓐᑕ ᐅᖃᖅᑐᖅ ᐱᔾᔪᑎᑐᐊᖓ ᖁᕕᐊᒋᓂᖓᓄᑦ ᐃᖅᑲᓇᐃᔮᖓ ᓄᓘᔮᖕᓂ ᓲᖃᐃᒻᒪ 
ᑎᑎᕋᕐᕕᖕᒥ ᐱᓕᕆᐊᒃᓴᑐᐊᓕᕆᕙᙱᒻᒪᑦ, ᑭᓯᐊᓂᓕ ᓄᓇᓕᐊᕈᓐᓇᕐᒥᖕᒪᑦ, ᐃᑲᔪᕐᓗᓂ 

ᑲᑎᖅᓱᐃᑎᓪᓗᖏᑦ ᐃᔾᔪᕐᒥᒃ ᖃᐅᔨᓴᒐᒃᓴᓕᐅᖅᑎᓪᓗᒋᑦ ᕿᒥᕐᕈᔭᐅᓂᐊᖅᑐᒥᒃ.   
 
ᓄᑲᕇᒃ, ᐱᓇᓱᐊᖅᑑᒃ ᐱᔪᒪᔭᒥᓂᒃ ᐱᓇᔪᒃᖢᑎᒃ, ᐊᒻᒪᓗ ᑲᔪᖏᖅᑕᐃᖃᑦᑕᐅᑎᓪᓗᑎᒃ. ᐊᒫᓐᑕ ᐅᐱᒍᓱᒃᖢᓂ ᐅᖃᖅᑐᑦ, “ᓗᐊᓇ 
ᐊᔾᔨᐅᙱᑦᑐᑦ ᐃᓚᑦᑎᓐᓂ, ᐊᒻᒪᓗ ᑭᓇᑐᐃᓐᓇᕐᒥᑦ ᑲᔪᖏᖅᓴᐃᓲᖅ ᑕᑯᔭᒥᓂᒃ. ᑎᒍᐊᖅᑐᖅ ᐊᔪᙱᑕᒥᓂᒃ ᐱᓕᕆᑦᑎᐊᖅᖢᓂ.” 
 
ᐹᕙᓐᓛᓐᑯᑦ ᐃᖅᑲᓇᐃᔭᖅᑎᖏᑦ ᑎᒍᒥᐊᖃᑎᖃᖅᑐᑦ ᐅᐱᒍᓱᖕᓂᕐᒥᒃ, ᐊᒻᒪᓗ ᐃᑲᔪᖅᑐᐃᓂᐊᖅᖢᑎᒃ ᓗᐊᓇᒥᒃ ᐊᒻᒪᓗ 
ᐱᙳᐊᖅᑎᓗᒃᑖᓂᒃ ᐅᓪᓗᓂ ᖃᐃᔪᓂ. ᐅᑕᖅᑭᑦᑎᐊᕆᑦ ᑐᓴᒐᒃᓴᓂᒃ.  
 
 

 
ᓗᐊᓇ ᐊᒻᒪ ᐊᒫᓐᑕ 

ᓇᔭᖏᑦ, ᓗᐊᓇ ᐊᒻᒪ ᐊᒫᓐᑕ 

 



 
 
 

 
ᓗᐊᓇ ᐱᙳᐊᖃᑕᐅᔪᖅ ᐊᒡᒐᒃᑯᑦ ᐱᙳᐊᖅᑕᐅᕙᒃᑐᓂᒃ 

 
ᐊᔾᔨᓕᐅᖅᑕᐅᖃᑎᖃᖅᑐᑦ ᐅᑭᐅᖅᑕᖅᑐᒥ ᐱᙳᐊᕕᒡᔪᐊᕐᓇᒥ ᐃᓄᙳᐊᖁᑎᖓᓂᒃ, ᑎᑑᑕᒻ ᓕᖕᖦ 
 



 
ᓗᐊᓇ ᐊᒻᒪᓗ ᐊᓈᓇᖓ ᓖᓇ ᑲᓪᓗᒃ 
 

 
ᓗᐊᓇ ᐊᓐᓄᕌᖅᓯᒪᔪᖅ ᓄᓇᕗᒻᒥ ᐱᙳᐊᖅᑎᑦ ᐊᓐᓄᕌᖏᓐᓂᒃ 
 

 
ᐃᒃᐱᐊᕐᔪᖕᒥ ᐱᙳᐊᖅᑎᐅᖃᑎᒌᑦ ᓄᓇᕗᑦ (ᓗᐊᓇ ᑐᓄᐊᓃᑦᑐᑦ, ᐱᖓᔪᒋᔭᐅᓪᓗᓂ ᑕᓕᖅᐱᖕᒥ) 



 
ᐊᒫᓐᑕ ᓄᓘᔮᖕᓃᑦᑐᖅ 


